КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса Правительстволöн öткымын шуöмö

 вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаын йöзлы социальнöй отсöг сетöм йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2004 во декабр 31 лунся 280 №-а шуöмö татшöм вежсьöмъяс:

1) 1 пунктса:

а) 2 подпункт гижны тадзи:

"2) "Коми Республикаын йöзлы социальнöй отсöг сетöм йылысь" Коми Республикаса Оланпасöн урчитöм природно-климатическöй зонаяс тöд вылын кутöмöн 2007 во вылö нормаяс серти ньöбöм ломтас, кутшöмöс урчитöма йöзлы вузалöм вылö, донсö, да тайö ломтассö вайöм могысь транспорт услугаыслысь дон вештан мында (водзö – компенсация):

а) войвыв природно-климатическöй зона:

йöзлы, кодъяс олöны керкаясын, кутшöмъяс оз могмöдсьыны öтувъя шоныдöн, да кодъяслöн эм право 100 прöчент мында компенсация вылö, – вонас 3339 шайт;

йöзлы, кодъяс олöны керкаясын, кутшöмъяс оз могмöдсьыны öтувъя шоныдöн,   да кодъяслöн эм право 50 прöчент мында компенсация вылö, – вонас 1670 шайт;

б) лунвыв природно-климатическöй зона:

йöзлы, кодъяс олöны керкаясын, кутшöмъяс оз могмöдсьыны öтувъя шоныдöн, да кодъяслöн эм право 100 прöчент мында компенсация вылö, – вонас 2794 шайт;

йöзлы, кодъяс олöны керкаясын, кутшöмъяс оз могмöдсьыны öтувъя шоныдöн,   да кодъяслöн эм право 50 прöчент мында компенсация вылö, – вонас 1397 шайт;";
б) 3 подпунуктын "100" лыдпас вежны "110" лыдпасöн;

2) 2 пунктлöн:

а) 2 подпунктын "2005" да "2000" лыдпасъяс лöсялöмöн вежны "2007" да "2180" лыдпасъясöн;

б) 3 подпункт гижны тадзи:

"3) 2007 воын республиканскöй быд тöлысся мынтöмлöн юкöн ыстыссьö социальнöй услугаяс сьöмöн могмöдöм вылö та мында:

а) йöзлы, кодъяс уджалісны 1941 во июнь 22 лунсянь 1945 во май 9 лунöдз тылын квайт тöлысьысь эз этшаджык, СССР-лöн недыр кад кежлö мырддьöм муясын уджалöм кындзи, либö кодъясöс наградитöма Великöй Отечественнöй война кадö асьнысö жалиттöг уджысь СССР-са орденъясöн да медальясöн, – 392,4 шайт, та лыдын:
лекарствоöн могмöдöмöн социальнöй услуга вылö – 327 шайт;

санаторно-курортнöй бурдöдчöмöн социальнöй услуга вылö – 54,5 шайт;
пинь протезъяс вöчöмöн да выльмöдöмöн  социальнöй услуга вылö (дона металл да металлокерамика донсö вештöм вылö рöскод кындзи) – 10,9 шайт;

б) уджвывса ветеранъяслы – пинь протезъяс вöчöмöн да выльмöдöмöн  социальнöй услуга вылö (дона металл да металлокерамика донсö вештöм вылö рöскод кындзи) – 10,9 шайт;

в) олöма гражданалы (мужичöйяслы 60 арöсысь ыджыдджык, нывбабаяслы 55 арöсысь ыджыдджык), кодъяс босьтöны федеральнöй законодательство серти пöрысьлун кузя либö уна во уджалöмысь уджалан пенсия, кодъяслöн эм уджалан стаж (календар серти арталöмсö тöд вылын кутöмöн) мужичöйяслы 40 воысь да нывбабаяслы 35 воысь абу этшаджык, да кодъяслöн абу право социальнöй отсöг вылö мöд подув серти, – пинь протезъяс вöчöмöн да выльмöдöмöн социальнöй услуга вылö (дона металл да металлокерамика донсö вештöм вылö рöскод кындзи) – 10,9 шайт;

г) öткöн олысь олöма гражданалы, кодъяслы тырис 80 арöс, – пинь протезъяс вöчöмöн да выльмöдöмöн социальнöй услуга сьöмöн могмöдöм вылö (дона металл да металлокерамика донсö вештöм вылö рöскод кындзи) – 10,9 шайт;

д) реабилитируйтöм йöзлы да политическöй репрессия улö веськалöм йöзлы, – 201,65 шайт, та лыдын:
лекарствоöн могмöдöмöн социальнöй услуга сьöмöн могмöдöм вылö – 190,75 шайт;

пинь протезъяс вöчöмöн да выльмöдöмöн социальнöй услуга сьöмöн могмöдöм вылö (дона металл да металлокерамика донсö вештöм вылö рöскод кындзи) – 10,9 шайт.".
2. Пыртны "Коми Республикаын йöзлы государственнöй социальнöй отсöг сетöм йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2004 во декабр 31 лунся 281 №-а шуöмö татшöм вежсьöм:

1 пунктлöн 1 подпунктын "100" лыдпас вежны "110" лыдпасöн.

3. Тайö шуöмыс вынсялö сійöс официальнöя йöзöдан лунсянь да паськалö  2007 вося январ 1 лунсянь артмöм право кузя йитöдъяс вылö.
Коми Республикаса Юралысь                                                            В. Торлопов

Сыктывкар

2007 вося апрель 9 лун

54 №

Комиöдіс   Афанасьева Е.Е.

3 489 пас

